
Tófan
Tófa átti greni hátt uppi í fjalli. Grenið var í djúpri holu. Tófan átti marga hvolpa. Þeir sugu mjólk úr mömmu sinni, meðan þeir voru litlir. En þegar þeir stækkuðu, fór mamma þeirra að veiða handa þeim. Stundum kom hún með fugl, egg eða lítið lamb. Einn dag heyrðu þeir þrusk úti og héldu að mamma þeirra kæmi, en hún kom ekki. Hvolparnir voru svangir og skriðu út úr holunni. Þá komu tveir „risar” hlaupandi, eltu litlu greyin og náðu þeim. Mennirnir fluttu hvolpana, sem líka heita yrðlingar heim til bæjar og gáfu þeim mat.
1. Hvar býr tófan?

2. Hvað sótti hún handa hvolpunum?

3. Hversvegna haldið þið að tófan hafi ekki komið? 

